
Pasova awos ate 
yabel mekin 
mekinem. Yabel ep 
yekwo let ep yekwo let 
ges wuri kei (6-pela) som 
temenemke, Jisas ere Betani 
komke yim. Betani e 
Lasarus eteri kom. Kiyi 
ere sam, Jisas ere erne 
wou sene newom, ere sene 
wayen yim. 



Abetem, Maria 
te kwar ginken 
peten Jisas eteri 
tewo eli wuske 
siryewom. Ete kwar eme 
kel eisauke tukem. Siryewom, 
eke te etetri maime tare 
bila etek Jisas eri tewo 
eli wus etek bandem. 
Bandem, akek temenem 
tatame akei eme ete kwar 
bos yenbo metem.



Anepoi ep yekwo let ep yekwo let 
tewo bor pes keyem (12-pela) 
etemri wuri, Judas Iskariot, 
ere God eteri akek yaku 
kerebetem tame etemri 
apeilake emne late yim. 
Yim, eme Jisas erne 
keresukte wom, 
ere emne 
etep wom. 



An kemne Jisas erne peterate. 
Etep wom, eme etep metem, 
eme metekwasen erne etep 
wom. Ne etep tete, nema nene 
kel newote. Etep won, ere 
yin Jisas erne keresukte 
kelu sopte yim. 



Anepoi tame eme eri womkap 
nenem, eme etek yin Pasova 
awos nenem. Eme abetemke, 
Jisas ere geil peten God erne 
pir won pekayewon ere anepoi 
tame emne newopit pete yan 
etep wom. Gwo areri om. Sene 
ere wain ok ware wuri peten 
God erne pir won emne 
newon etep wom. 



Kem akei, kem gwo wain ok ate.
Gwo ok e areri nep. Eme ane 
pen sate, ari nep yeirte, e 
tatame emne peteran God eri 
namde rasem tuma e seken 
tete. God ere tatame nogwape 
emri wule yaper peten sepitte 
nenbe.



Jisas ere etep wom. Saimon, ne mette. Satan ere 
God erne wometem, ere kemne seilate. Tame eme wit 
supa peten rermon supa kena rasbe, wus sepitbekap, 
Satan ere kemne etepkap seilate nenbe. Saimon, an 
God eterken tuma namdeye, ere nene kobo late, ne 
ane kenawaike som abote. 



An erne etep wometye. Satan ere nene seilate, ne 
wule yaper nentek, sene ne pap yenbo mette, ne neri 
lakemase emne tuma yenbo wusoute, ne ane 
kenawaike abote. Pita ere erne awosein etep wom. 
Aneyen, an nerenken ake yaperke kir yite, an 
nerenken kir sate. Jisas ere awosein etep wom. Pita, 
an nene wobe. Gwopte 
neir kwokwo mak 
womente, tewo mur 
ne ari sig berasen 
etep wote nenbe. 
An Jisas erne 
beke la. Etep 
wote nenbe. 



Jisas ere anepoi tameken 
eme Getsemanike yim. 
Yimenem, ere emne etep 
wom. Kem gwotek simen. 
An ep yekwok yin God 
erken tuma namdete.
Apei, ne wos akei kuyese 
nenbe. An wobe, ane yaper 
nente wos e ane beke kip 
ya, an mus eisau beke kip 
met. Ere sene wom. E nereri 
wos. Aren wobekap ne mane 
tobote. Neren wobekap ne 
etepwou tobote. Etep wom. 



Judas ere kiyi yimke, ere God eteri akeri apeilake 
etemri yaku kere tameken Farisi tameken ei nai 
tameken emne panen ete nowke yam. Yam, ei nai 
tame eme tuken yam, eme ei nai wos kir 
setirmenem. Etep womke, emri tame 
wuri ere God eteri ake yaku 
kerebetem tame etemri 
apeilake eri yaku kerebetem 
tame wuri eri pi seit 
yekwoken wan gapakuk 
baukwunen yeirsiyam.
Etep lam, Jisas ere etep wom. 
Yau. Ne mesgin. Etep won ere 
ete tame eri wan baukwunem 
emi let kerem, eri wan noub sene tem. 



Ere etep womke, eme erne keresukun erne God eteri 
akeri apeilake eri akek panen wurim. Wurim, Pita ere 
yuri tipti wun semowun yim. Yim, eme ker wuri 
ake makle borborke lisin 
simenem, Pita ere kir 
wus negel yam, eke ere 
etek yin etemken 
ker simenem.



Tame wuri, ere God eteri 
akek yaku kere tame 
etemri apeilake eri 
yaku kere tame, ere 
Pita eter wan kayem 
tame eteri akeri tame, 
ere Pita erne etep wom. 
Seken, an nene laye. Ne 
Jisas eterken Oliv nowke 
temenye. Pita ere sene 
yikwokwon etep wom. An berai. 
Etep womke, kwokwo ere wom. 
Etep abom, ere sebera yan ere 
kom genik wurin kenake keram. 



Kaunsil tame akei eme Jisas erne 
Pailat eterke panen yim. Etep 
womke, Pailat ere Jisas erne etep 
wometem. Ne Juda etemri kom 
panen siten apeilake o 
berai? Ere awosein 
etep wom. Ye, neren ne 
etep woye. Etep wom.
Pailat ere emne etep sene 
wom. An Jisas erne sene 

won yite. Eme awosein wom. 
Berai. Erne mek kwuran 

kwanete. Erne mek kwuran 
kwanete.



Etep womke, Pailat ere Jisas erne 
peiktame etemri letke rasen eme 
erne mek kwuran kwanekeren sate 
panen yim. Ei nai tame eme Jisas 
erne panen yin, eme erne maime 
etek kwanekeren sate me, eme 
Jisas erne maime newon ere sen 
yim. Sen yim, eme emi wurik yam. 
Hibru tumak ete emi eme 
etep wobe. Golgota. 
Ete tuma somo e 
Tame Tare Bai.



Ete emik eme Jisas erne mek kwuran 
kwanekeren nenewayen yeworuwem. Eme 
tame pes epne kir mek kwanen 
nenewayen yeworuwem. 
Wuri erne yamame 
yekwok, wuri 
erne eme let 
gwaime yekwok 
yeworuwem. Jisas 
erne eme borborke yeworuwem. 



Yabel sene pasem, mate eisau, God eteri ake eisauke 
eismenem mate, ere etiya yekwok pekan yeirin 
kerare kerare tem. Tem, Jisas ere 
noubke ten etep wom. Apei, ari 
wou an neri letke rasye. 
Etep won ere ek sam.



Opre Arimatea komri tame Josep 
ere yam. Ere Juda etemri kaunsil 
tame wuri, ere tame yenbo. 
God ere kom panen site 
yabel ere etep 
koumenem. Ere yan, 
ere abom. Kipi e 
ege si yabel, nema 
yaku beke kip 
              kere. 

Gwopte nema wos 
eyarte. Etep abomke, 

ere beke ak, ere 
Pailat erne yin lan 

Jisas eri kupa pette 
wolam.



Etep womke, Josep ere yin tame 
oub geipa tuken sen yin eri 
kupa neneyeirin tame oubke 
leyem. Leyen, ere sen yin 
pape purik rasen pape 
eisau gelkwun yan 
sele me 
ragerkerem.



Jisas ere samke, kwokwos 
God eri akek yaku 
kerebetem tame etemri 
apeilakeken Farisi 
tameken eme Pailat 
erne yin lan etep 
wom. Apeilake, 
nema tuma wuri 
aboye. 



Kiyi ete tuma yikwokwobetem tame 
Jisas ere temenem, ere 
etep wom. An sate, 
yabel mur tetek, an 
sene wayen yite. Ere 
etep wom. Eme emne 
panen yim. 



Eme yop leketen Jisas 
eteri sele mei luke etek 
rasruwun, eme ei nai 
tame emne won ei 
simenem.



Juda tatame etemri ege si yabel kiyi 
temke, ei berabetem, Makdala 
komri Maria, akeite Maria 
etetken epe sele mei late 
yim. Yibetemke, nina 
yam, God eri komri 
tame wuri ere nelke 
yan yeirim. Yan 
yeirim, ere pape

puri eru 
ragermenem 
pape gelkwun 
yin ere pape 

luke simenem.



Etek sele ei simenem ei nai tame 
eme erne lam, eme aken let 
tewoken puyer puyeren 
selke waren tuknatirin 
sa tamekap tem. 



Ete ta epe yam, God eri komri tame 
ere epne etep wom. Kep mane 
akte. An aboye. Kep etem 
mek kwuran kwanem tame 
Jisas eterne kep late 
yawo. Ere gwo beke 
te. Ere sene wayen 
yiwo. 



Kiyi ere etep wom. An sate, an 
sene wayen yite. Eri wom 
tumakap ere etep teye. 
Ere wayen yiwo. Kep epe 
yan la. Eri kupa rasem 
emi kep yan la.



Etep womke, ta pes epe akem, epe sele 
mesginin amen yim. Epe akem, epe sene 
metekwasken tem. Etep temke, 
epe anepoi tame emne wusoute 
yim. Yibetem, Jisas ere epne 
keluke lan, epne pir wom. Epe 
etep metem, epe gulke pan 
eri tewo tobok erne sukye 
woram.



Etep womke, ta pes epe akem, epe sele mesginin 
amen yim. Epe akem, epe sene metekwasken tem. 
Etep temke, epe anepoi tame emne wusoute yim.

Yibetem, Jisas ere epne keluke lan, epne pir wom. 
Epe etep metem, epe gulke pan eri tewo tobok 

erne sukye woram.



6054

God ere gwote nowselke tetan tatame 
emne pap noub yewom, ere Eteri Yen 
wurisubuwai erne won yam, ere gwote 
nowselri tatame emne kobo lan sam. 
Sam, tatame eme erne kenawaike 

abote, eme yaper beke kip 
             te, eme som noub 
                  temente.



Rom 3:23 Metye. Tatame akei eme kir nenbe, eme wule 
yaper nenbe. God eter womkap eme beke nen, eme God 

eteri kom mapeke kip yi?

Rom 6:23 Wule yaper nenbe tatame emri tokwo etepkap. 
Eme me san yaper som temente nenbe. God erne 

kenawaike abobe tatame God ere emne wos yenbo bepou 
me newobe. Ete wos e gwopkap. Eme neremri Aneyen 

Jisas Krais eterken tetan, eme som noub temente nenbe.

Hibru 9:27 God ere etep wom. Tatame nogwape eme 
tewo wurik sate, sene an emne tuma namdete. Etep wom.

Efesus 2:8,9 Kem Krais erne kenawaike abobe, eke God 
ere kemne kobo lan kemne sene petem. Kem yaku wuri 
beke nen. God eteri porerek ere kemne sene petem.
Tatame eme yaku wuri beke kere, eke eme sig maime 

eisau mapeke wote.



Rom 10:9,10 Metye. Kem keremri elemoike etep wote. 
Jisas ere Aneyen. Etep won kem keremri porerek 

kenawaike etep abote. Jisas ere sam, God ere erne wou 
sene newom, ere sele meike sene wayen yim. Kem etep 

won etep abote, God ere kemne peten eteri komke panen 
yite, kem noub temente nenbe. Tatame eme etemri 

selpapke kenawaike abobe, ete tatame emne God ere 
etep wobe. Kem areri tatame yenbo. Etep wobe. Tatame 
eme etep wobe. Jisas ere Aneyen. Etep wobe, God ere 
ete tatame emne peten eteri komke panen yite, eme 

noub temente nenbe. 



Jon 3:16,17 God ere gwote nowselke tetan tatame emne 
pap noub yewom, ere Eteri Yen wurisubuwai erne won 
yam, ere gwote nowselri tatame emne kobo lan sam. 

Sam, tatame eme erne kenawaike abote, eme yaper beke 
kip te, eme som noub temente. God ere Eteri Yen erne 
won yam, ere tatame etemne tuma namde beke ya. Ere 

emne sene pette, eme som noub tete eke yam.

1 Jon 5:11-13 God ere wobe tuma seken ere gwo. God ere 
nemne sene pette, nema noub som temente. Eteri Yen 

eterke nema noub som temente. Eteri Yen eterken tetan 
tatame eme noub som temente nenbe. God Eteri Yen 
eterken beke te tatame eme noub som beke kip te. 

Kem God Eteri Yen erne kenawaike abobe tatame, kem 
noub som temente nenbe. Kem etep noub mette, eke an 

kemne etep bas rasbe.



Matyu 26-28; Luk 22-24; Jon 13-21 

